
   Турра тавах, хăлха илтет-ха манăн!

Эп шăплăха та хатĕр тăнлама…

Сан кăшкăрса тухан кашни сăмахăн

Тӱрккеслĕхĕ хуçать кăмăлăма.



Чунсем хушши нивушлĕ пысăкланчĕ?

Ытла инçе эпир пĕр-пĕринчен.

Тахçанччĕ çирĕп ăнлану хăвачĕ

Çухалчĕ хăвăрт хамăр сисиччен.



Сана кун пек пачах илтместĕп эпĕ —

Ан кăшкăр, калаçсам хуллентерех:

Сассу чуна сĕртĕнессе кĕтетĕп…

Мана хăçан ăнланăн-ши пĕрех?

  